
Lefel: Mae’r dasg hon yn addas ar gyfer lefel Sylfaen

(Detholiad o lythyr gan Roy Hulin a enillodd wobr o benwythnos yn Nant Gwrtheyrn mewn cystadleuaeth gan Ganolfan Cymraeg i Oedolion Caerdydd a Bro Morgannwg.) 
Tasg 1: Mewn parau, darllenwch y dyddiadur isod. Mae dau fersiwn ar gael ac fe fydd partner A yn darllen un fersiwn a phartner B yn darllen y fersiwn arall. Ar ôl gorffen, trafodwch â’ch partner, yn Gymraeg, beth oedd y gwahaniaethau rhwng y ddau ddarn. (Ceisiwch ddarganfod 8 gwahaniaeth.) 
Dyddiadur
Partner A
Dydd Gwener 13-07-07.
Hedfanon ni o Faes Awyr Caerdydd i Ynys Môn a chyrhaeddon ni am ugain munud wedi pedwar yn y prynhawn. Llogon ni gar o gwmni yng Ngaerwen a gyrrais i i Nant Gwrtheyrn. Wrth i ni gyrraedd Pentre Llithfaen disgynnodd niwl ar y mynyddoedd yn debyg i noson oer o aeaf ym mis Tachwedd! Cwrddon ni â Jim (O’Rourke) yn Nant Gwrtheyrn ac ar ôl sgwrs gyda fe aethon ni draw i fwthyn ‘Nant y Ffynnon’. Wedyn, buon ni yn Nefyn ble cawson ni ddiodydd a phryd o fwyd yn ‘Y Folt’ (hen fanc oedd o!) cyn dychwelyd i Nant Gwrtheyrn.

Dydd Sadwrn 14-07-07.
Cawson ni frecwast cynnar ac aethon ni am dro o gwmpas Penrhyn Llyn. Stopion ni yn Abersoch am goffi ac ym Mhorthmadog am ginio. Wedyn, buon ni yn y sioe fach amaethyddol yn Nhrefor. Yn y nos buon ni yng Nghaernarfon ble gwelais i fand Royal Marines yn ymdeithio wrth y castell o flaen tyrfa fawr. Ar ôl hynny buon ni yn y ‘Black Boy’ ble cawson ni bryd o fwyd a chyfle i siarad Cymraeg gyda thrigolion lleol – gwych! Ar y ffordd nôl galwon ni yn ‘Y Fic’ yn Llithfaen – hollol Gymraeg yno!

Dyddiadur
Partner B
Dydd Gwener 13-07-07.
Hedfanon ni o Faes Awyr Caerdydd i Ynys Môn a chyrhaeddon ni am ugain munud wedi pump yn y prynhawn. Llogon ni lori o gwmni yng Ngaerwen a gyrrais i i Nant Gwrtheyrn. Wrth i ni gyrraedd Pentre Llithfaen disgynnodd niwl ar y mynyddoedd yn debyg i noson oer o aeaf ym mis Tachwedd! Cwrddon ni â Jim (O’Rourke) yn Nant Gwrtheyrn ac ar ôl paned o de gyda fe aethon ni draw i fwthyn ‘Nant y Ffynnon’. Wedyn, buon ni yn Nefyn ble cawson ni ddiodydd a phryd o fwyd yn ‘Y Folt’ (hen garchar oedd o!) cyn dychwelyd i Nant Gwrtheyrn.

Dydd Sadwrn 14-07-07.
Cawson ni frecwast hwyr ac aethon ni am dro o gwmpas Penrhyn Llyn. Stopion ni yn Abersoch am goffi ac ym Machynlleth am ginio. Wedyn, buon ni yn y sioe geffylau yn Nhrefor. Yn y nos buon ni yng Nghaernarfon ble gwelais i fand Royal Marines yn ymdeithio wrth y castell o flaen tyrfa fawr. Ar ôl hynny buon ni yn y ‘Black Boy’ ble cawson ni ddau beint o gwrw a chyfle i siarad Cymraeg gyda thrigolion lleol - gwych! Ar y ffordd nôl galwon ni yn ‘Y Fic’ yn Llithfaen - hollol Gymraeg yno!

Tasg 2: Gwir neu gau. Rhowch x neu √ wrth ymyl y frawddeg gywir.

1. Aethon nhw yn yr haf

2. Roedd Roy wedi gyrru yr holl ffordd o Gaerdydd
3. Doedd neb yn siarad Cymraeg yn y ‘Black Boy.’
4. Cawson nhw goffi yn Abersoch

5. Aethon nhw i dafarn ‘Y Fic’ ar nos Wener

Tasg 3: Meddyliwch am dri pheth dych chi ddim yn hoffi eu gwneud pan yn mynd ar wyliau. Yna ewch o gwmpas y dosbarth yn holi 3 pherson arall. 

Tasg 4: Darllenwch y darn isod, sef diwrnod olaf y dyddiadur. Yna llenwch y grid sy’n dilyn.

Dydd Sul 15-07-07.
Brecwast cynnar eto a gyrrais i dros Foel Tryfan i Fangor a Beaumaris. Golygfeydd gwych dros afon Menai gyda chychod ar eu angorfeydd. Aethon ni nôl i Lŷn ac i Rosgadfan i weld hen fwthyn Kate Roberts. Cawson ni ginio ym mharc Glynllifon cyn dychwelyd i Nant Gwrtheyrn. Hwyr yn y prynhawn cyrhaeddodd Dr Adrian Price a Shân Morgan a’r criw. Cawson ni ginio blasus yng nghaffi Meinir gyda nhw. Wedyn, cwrddon ni â David Williams o Sir Benfro. Roedden ni gyda fe dros ddwy awr ac fe dywysodd e ni o gwmpas Nant Gwrtheyrn gan gynnwys yr hen gapel ac esboniodd hanes y pentre. Mwynheuon ni gwmni David yn fawr iawn.
Hedfanon ni’n ôl i Gaerdydd fore Llun ar ôl penwythnos arbennig o dda.
Unwaith eto, diolch yn fawr i chi.
Cofion gorau,
Roy.
Llenwch y grid isod:

	Nodwch enw 5 lle yng Nghymru (sydd yn y darn darllen) gan ddweud ym mha sir ydynt:

	Nodwch 5 enghraifft o ferf yn yr amser gorffennol a’u newid i’r dyfodol e.e

Gyrrais i > Byddaf yn gyrru

